
Kajian ini bertujuan untuk mengkaji hubungan faktor motivasi, komitmen sukan dan
penentu Theory Planned Behavior dengan keinginan penglibatan dalam aktiviti sukan
di luar waktu persekolahan pada masa hadapan dalam kalangan murid sekolah
menengah. Kajian ini menggunakan pendekatan Self-Determination Theory (SDT),
Model Komitmen Sukan (MKS) dan Theory Planned Behavoir (TPB) untuk mengkaji
tingkah laku keinginan penglibatan dalam aktiviti sukan di luar waktu persekolahan.
Kajian ini berbentuk kajian deskriptif yang melibatkan 1311 orang murid daripada 16
buah sekolah. Instrumen kajian terdiri daripada Skala Motivasi Rekreasi (Pelletier et
al., 1995), Skala Model Komitmen Sukan (Scanlan et al., 1993) dan Skala Theory
Planned Behavior (Cunningham & Kwon, 2003). Data dianalisis menggunakan
statistik deskriptif dan inferensi seperti frekuensi, peratusan, min, sisihan piawai, ujian
t, ujlan ANOVA dan Regresi Berganda. Subjek kajian terdiri daripada seramai 1311
orang murid sekolah menengah. Jumlah subjek kajian adalah 49.9% murid lelaki (n =
654) dan murid perempuan ialah 50.1% (n = 657). Majoriti subjek adalah murid
Melayu (n = 866, 72.4%), diikuti oleh murid Cina (n = 207, 17.3%), murid kaum lain-
lain (n = 88, 7.4%) dan murid India (n = 35, 2.9%).

Kajian mendapati 1/3 murid sekolah menengah adalah tidak aktif penglibatan dalam
aktiviti sukan di luar waktu persekolahan. Manakala, 56.5% murid sekolah menengah
mempunyai tahap tingkah laku keinginan penglibatan dalam aktiviti sukan di luar
waktu persekolahan yang tinggi, 36.4% pada tahap sederhana dan 7.1% pada tahap
rendah. Selain itu, dapatan kajian menunjukkan terdapat perbezaan yang signifikan
terhadap keinginan penglibatan dalam aktiviti sukan di luar waktu persekolahan pada
masa hadapan berdasarkan jantina dan kaum. Tahap keinginan penglibatan murid lelaki
dalam aktiviti sukan di luar waktu persekolahan adalah lebih tinggi daripada murid
perempuan. Murid Melayu dan murid kaum lain-lain didapati menunjukkan keinginan
yang lebih tinggi untuk terlibat dalam aktiviti sukan di luar waktu persekolahan
berbanding dengan murid Cina.

Di samping itu, dapatan kajian menunjukkan motivasi intrinsik, norma subjektif dan
sikap mempunyai hubungan yang signifikan dengan keinginan penglibatan murid
sekolah menengah dalam aktiviti sukan di luar waktu persekolahan pada masa hadapan.
Analisis regresi menunjukkan peramal terbaik keinginan penglibatan pada masa
hadapan dalam aktiviti sukan di luar waktu persekolahan bagi murid lelaki, murid



perempuan, murid Melayu dan murid bukan Melayu adalah norma subjektif, sikap dan
pelaburan peribadi. Kajian ini menyumbang secara teoretikal dan praktikal bagi
mencadangkan langkah intervensi untuk meningkatkan penglibatan murid sekolah
menengah dalam aktiviti sukan di luar waktu persekolahan.

This descriptive study aims to examine the relationship between motivation, sports
commitment and determinants of the Theory of Planned Behaviour with the
behavioural intention to participate in after school sports activities among secondary
school students in Malaysia. It utilised the Self Determination Theory (SDT), Sport
Commitment Model (SCM) and Theory of Planned Behaviour (TPB) in examining the
behavioural intention of the students to participate in after school sports activities. The
Recreation Motivation Scale (Pelletier et al., 1995), Sports Commitment Model Scale
(Scanlan et al., 1993) and Theory of Planned Behaviour Scale (Cunningham & Kwon,
2003) were used to gather data which were then analysed using descriptive and
inference statistics. A total of 1,311 students from 16 secondary schools in Malaysia
participated in the study : 49.9% (n = 654) of which were male and 50.1% (n = 657)
were female. Majority of the respondents were Malays (n = 866, 72.4%), and this was
followed by Chinese (n = 207, 17.3%), other races (n = 88, 7.4%) and Indian (n = 35,
2.9%).

The findings showed that one third of the students did not participate actively in after
school sports activities although 56.5% displayed high behavioural intention to do so.
The remaining 36.4% and 7.1% of the students showed a moderate and low intention
level, respectively. The findings also showed the existence of a significant difference in
the behavioural intention between the different genders and races. Male students
showed higher behavioural intention than the female students, and Malay students and
students from other races showed a higher behavioural intention than the Chinese
students.

In addition, findings indicate that intrinsic motivation, subjective norms and attitude
have a significant relationship with the behavioural intention to participate in after
school sports activities among these students. The multiple regression analysis carried
out provides evidence that the best predictor of behavioural intention to participate in
after school sports activities among the male, female, Malay and the non-Malay
students were subjective norms, attitudes and personal investments. This study is of
significant importance as it provides further theoretical and practical information that
would help to increase student participation in after school sports activities through
effective interventions measures.

BAB 1

PENDAHULUAN

1.1 Pengenalan

Penglibatan dalam sukan dan aktiviti fizikal memberikan pelbagai kebaikan dari segi
fizikal dan psikologikal (Slater & Tiggemann, 2011) malah dapat menggalakkan
pembangunan kemahiran seperti kerjasama, disiplin diri, daya saing, semangat
kesukanan, kepimpinan dan keyakinan diri (Stryer, Tofler & Lapchick, 1998). Selain
itu, penglibatan dalam aktiviti fizikal seperti dapat mengurangkan risiko penyakit
diabetis, penyakit jantung, tekanan darah tinggi, kerapuhan tulang dan masalah berat
badan serta meningkatkan kecergasan seseorang (Warburton et al., 2007; Tremblay et
al., 2011). Menurut Pertubuhan Kesihatan Dunia (World Health Organization (WHO),
2011) aktiviti fizikal dapat memberikan kebaikan kesihatan terhadap kanak-kanak dan
remaja seperti kekuatan otot tisu badan dan meningkatkan sistem daya tahan
kardiovaskular serta mengimbangkan berat badan yang ideal. Di samping itu,
penglibatan dalam aktiviti fizikal secara aktif juga dapat menyumbang kepada
kesihatan mental dan tahap kualiti kehidupan seseorang (Rhodes et al., 2008) serta
pencapaian kecergasan yang lebih baik. Memandangkan banyak manfaat aktiviti fizikal
maka penglibatan tidak aktif dalam aktiviti fizikal telah menjadi satu isu kesihatan dan
isu global yang berlaku di seluruh dunia pada masa sekarang (WHO, 2011).

Menurut Centers for Disease Control and Prevention (CDC), tahap penglibatan murid-
murid sekolah dalam aktiviti fizikal adalah rendah dan tidak mencukupi mengikuti
standard yang ditetapkan oleh National Association for Sport and Physical Education
(NASPE) (2013). Keadaan ini telah mendorong berlakunya peningkatan kadar
kegemukan dalam kalangan murid-murid yang boleh menyebabkan masalah kesihatan
pada masa hadapan.

Zimmermann-Sloutskis et al., (2010) dan Janz, Dawson, Mahoney (2000) menyatakan
bahawa tahap penglibatan dalam aktiviti fizikal kanak-kanak semakin menurun dari
zaman kanak-kanak ke alam remaja. Dalam usaha pihak sekolah untuk meningkatkan
tahap penglibatan dalam aktiviti fizikal, wujud fenomena murid-murid sekolah yang
tidak aktif dalam aktiviti fizikal di negara ini. Kajian menunjukkan bahawa satu per
tiga daripada responden iaitu murid sekolah di Malaysia yang berumur antara 13-14
tahun berada pada tahap rendah melakukan aktiviti fizikal dan 61.5% melakukan
aktiviti fizikal pada tahap sederhana (Dan, Mohd, & Zalilah, 2011). Tambahan juga,
kajian-kajian lepas menunjukkan bahawa tingkah laku aktiviti sukan yang kurang aktif
murid sekolah merupakan salah satu isu yang perlu dititikberatkan oleh pihak
Kementerian Pendidikan Malaysia (KPM) (Dan, Mohd, & Zalilah, 2007; Abd-Latif et
al., 2012; Hashim, Golok, & Ali, 2011). Oleh yang demikian, amat wajar supaya
golongan kanak-kanak dan remaja dapat meningkatkan tahap Kkesihatan dan
keterampilan mereka sejak usia yang muda dengan mengamalkan aktiviti sukan secara
konsisten sebagai satu bentuk amalan gaya hidup sihat.



Untuk menggalakkan penglibatan aktiviti sukan, mata pelajaran Pendidikan Jasmani
adalah salah satu medium penting untuk menyediakan ilmu pengetahuan, kemahiran
dan motivasi kepada murid untuk melibatkan diri dalam aktiviti sukan (NASPE, 2013
& Sallis et al., 2003) serta berperanan untuk mempromosi kesihatan awam dalam
kalangan kanak-kanak (McKenzie, 2007 & Pate et al.,, 2010). Matlamat utama
Pendidikan Jasmani di sekolah adalah bertujuan untuk membantu murid menjadi
individu yang cergas dan sihat serta berkemahiran, berpengetahuan dan mengamalkan
nilai murni melalui aktiviti fizikal ke arah mencapai kesejahteraan hidup (KSSR,
2011).

Kementerian Pendidikan Malaysia (KPM) telah menjadikan mata pelajaran Pendidikan
Jasmani sebagai salah satu mata pelajaran teras dan aktiviti kokurikulum juga
dilaksanakan di sekolah untuk meningkatkan penglibatan murid sekolah dalam aktiviti
sukan. Di samping itu, pada tahun 2011, KPM telah memperkenalkan satu dasar baharu
jaitu Dasar Satu Murid Satu Sukan (Dasar 1M1S) di semua sekolah rendah dan
menengah di Malaysia untuk menggalakkan kanak-kanak menjadi lebih aktif
melibatkan diri dalam aktiviti fizikal dan memupuk budaya bersukan dalam kalangan
murid sekolah agar menjadi ahli masyarakat yang mengamalkan gaya hidup sihat,
cergas dan berdaya saing tinggi (Bahagian Sukan, Kementerian Pendidikan Malaysia,
2011). Memandangkan Dasar 1M1S masih baru dilaksanakan maka keberkesanan
program ini masih tidak diketahui. Oleh itu, usaha untuk meningkatkan penglibatan
murid dalam aktiviti sukan khususnya aktiviti sukan di luar waktu persekolahan perlu
ditingkatkan lagi memandangkan langkah-langkah yang dijalankan sebelum ini masih
tidak mencapai objektif yang ditetapkan.

Aktiviti sukan di luar waktu persekolahan telah menjadi salah satu medium yang dapat
menggalakkan penglibatan dalam aktiviti fizikal. Penglibatan dalam aktiviti sukan di
luar waktu persekolahan akan dapat memberikan peluang kepada murid-murid untuk
terus bergiat aktif dalam aktiviti sukan yang telah diikuti di sekolah. Oleh yang
demikian, usaha perlu diambil untuk menggalakkan lagi supaya murid-murid
melibatkan diri dalam aktiviti sukan di luar waktu persekolahan. Dalam usaha untuk
meningkatkan penglibatan murid-murid sekolah dalam aktiviti sukan maka adalah
perlu untuk mengenal pasti sebab dan faktor-faktor yang mempengaruhi penglibatan
murid-murid dalam aktiviti sukan di luar waktu persekolahan. Walau bagaimanapun,
kurang kajian dijalankan untuk mengkaji faktor motivasi, komitmen sukan dan tingkah
laku keinginan penglibatan dalam aktiviti sukan di luar waktu persekolahan.
Memandangkan kurang kajian dijalankan untuk memahami faktor motivasi, komitmen
sukan dan tingkah laku keinginan penglibatan menyebabkan pihak KPM dan sekolah
sukar untuk melaksanakan program sukan yang lebih berkesan bagi mempromosikan
dan meningkatkan penglibatan murid dalam aktiviti sukan di luar waktu persekolahan.

Kajian lepas menunjukkan bahawa adalah penting untuk memahami faktor motivasi
dan faktor komitmen sukan untuk merancang program sukan yang dapat meningkatkan
penglibatan dalam aktiviti sukan. Dengan memahami faktor motivasi, komitmen sukan
dan tingkah laku keinginan penglibatan dapat menyatakan sebab seseorang individu
meneruskan dan tidak meneruskan penglibatan dalam aktiviti sukan (Horn, 2008).



Untuk memahami tingkah laku penglibatan aktiviti sukan di luar waktu persekolahan
dalam kalangan murid maka adalah perlu untuk mengetahui sebab atau motif yang
dapat menerangkan tingkah laku penglibatan murid. Menurut Chen (2009) dan Weiss,
Weiss dan Amorose (2010), teori motivasi iaitu “Self Determination Theory” (SDT)
dan Model Komitmen Sukan (MKS) telah dapat menyediakan kerangka konseptual
untuk memahami sebab yang menghuraikan tingkah laku penglibatan dalam aktiviti
sukan. Menurut SDT, terdapat tiga faktor motivasi iaitu motivasi intrinsik, motivasi
ekstrinsik dan “Amotivasi” dapat mempengaruhi penglibatan dalam aktiviti sukan
(Deci & Ryan, 1985). Manakala, MKS didefinisikan sebagai keinginan dan berazam
untuk terus terlibat atau meneruskan penglibatan dalam sukan” (Scanlan et al., 1993).
Lima penentu komitmen sukan iaitu keseronokan sukan, penglibatan alternatif,
kekangan sosial, pelaburan peribadi dan peluang penglibatan (Scanlan et al., 1993).
Berdasarkan teori-teori yang digunakan untuk memahami motivasi penglibatan dalam
aktiviti sukan, teori SDT dan MKS telah banyak digunakan dalam kajian berkaitan
penglibatan dalam sukan (Deci & Ryan, 1985; Scanlan et al., 1993). Malah, SDT dan
MKS dapat menyediakan kerangka konseptual yang baik untuk memahami proses
motivasi dalam penglibatan sukan (Chatzisarantis & Hangger, 2009; Weiss, Weiss &
Amorose, 2010). Maka, kedua-dua teori digunakan untuk memahami faktor motivasi
yang mempengaruhi tingkah laku penglibatan murid sekolah menengah dalam aktiviti
sukan selepas sekolah.

Intervensi dalam aktiviti sukan perlu berdasarkan perspektif teoretikal untuk
meningkatkan lagi keberkesanan program intervensi (Suminski & Petosa, 2006). Salah
satu teori yang penting dan dapat digunakan untuk memahami tingkah laku penglibatan
dalam aktiviti sukan di luar waktu persekolahan ialah “Theory Planned Behavior”
(TPB). TPB boleh digunakan untuk meramal sikap dan keinginan tingkah laku
penglibatan dalam sukan (Ajzen, 1991). Saranan utama teori ini ialah sekiranya
seseorang individu mempunyai keinginan untuk melakukan sesuatu tingkah laku maka
individu berkenaan akan melakukan tingkah laku tersebut. Ketiga-tiga penentu TPB
iaitu sikap terhadap tingkah laku, norma subjektif dan tanggapan kawalan tingkah laku
dapat mempengaruhi tingkah laku keinginan murid-murid sekolah dalam penglibatan
aktiviti sukan. Dengan berdasarkan justifikasi teoretikal, TPB boleh digunakan untuk
meramal tingkah laku keinginan penglibatan murid dalam aktiviti sukan di luar waktu
persekolahan pada masa hadapan.

Kajian-kajian terdahulu dalam konteks aktiviti fizikal dan senaman (Hangger,
Chatzisarantis, & Biddle, 2002; Supavititpatana, Phancharoenworakul, Yeo, Sinsuksai,
& Vorapongsathorn, 2012), aktiviti rekreasi (Hrubes & Daigle, 2001) dan pemasaran
(Kalafatis, Pollard, East, & Tsogas, 1999) menyatakan bahawa sikap, norma subjektif
dan tanggapan kawalan tingkah laku dapat meramal keinginan penglibatan dalam
aktiviti dan melakukan tingkah laku tersebut. Walaupun terdapat kajian yang
mengaplikasikan TPB dalam pelbagai konteks seperti aktiviti fizikal dan senaman,
aktiviti rekreasi dan bidang pemasaran namun masih kurang kajian empirikal dalam
konteks sukan di sekolah bagi mengkaji tingkah laku keinginan terhadap penglibatan
dalam aktiviti sukan di luar waktu persekolahan dalam kalangan murid sekolah.
Memandangkan kurang kajian tentang aktiviti sukan di luar waktu persekolahan maka
kurang maklumat tentang demografi seperti jantina, umur dan kaum serta tahap
penglibatan murid sekolah menengah dalam aktiviti sukan di luar waktu persekolahan.



Oleh yang demikian, kajian perlu dijalankan untuk mengenal pasti faktor-faktor
psikologikal dan persekitaran yang mempengaruhi tingkah laku keinginan penglibatan
aktiviti sukan di luar waktu persekolahan (TLKPAS) dengan menggabungkan teori
motivasi SDT, MKS dan TPB. Pengetahuan tentang hubungan antara pemboleh ubah
teori SDT, MKS dan TPB bagi meramal tingkah laku keinginan penglibatan aktiviti
sukan di luar waktu persekolahan dalam konteks Malaysia dapat memberi panduan
untuk merancang pelaksanaan strategi intervensi yang tepat dalam usaha meningkatkan
lagi tahap penglibatan secara aktif dalam aktiviti sukan di luar waktu persekolahan dan
memupuk budaya bersukan dalam kalangan murid-murid sekolah.

1.2 Pernyataan Masalah

Penglibatan dalam aktiviti sukan meruapakan topik yang telah menarik minat ramai
pengkaji untuk menjalankan kajian sejak kebelakangan ini (Jess, 2009 & Judy, 2013).
Secara umumnya, pada waktu sekolah, mata pelajaran Pendidikan Jasmani
menyediakan ruang untuk murid melakukan aktiviti sukan. Selepas waktu
persekolahan, aktiviti kokurikulum dan sukan dijalankan bagi menggalakkan murid
terus bergiat aktif dalam aktiviti sukan. Aktiviti-aktiviti ini bertujuan untuk
meningkatkan perkembangan fisiologikal dan perkembangan motor (Petitpas, Van
Raalte, Cornelius, & Presbrey, 2004; Petitpas, Cornelius, Van Raalte, & Jones, 2005)
selain membentuk aspek psikologikal dan sosial murid yang dapat membantu mereka
menghadapi tekanan hidup, mengimbangi gaya hidup sendentari, menjalinkan
hubungan yang positif dengan rakan dan menghalang daripada tingkah laku delinkuen
(Pate et al., 2010 & WHO, 2011).

Walau bagaimanapun, Petitpas et al. (2004) dan Petitpas et al. (2005) melaporkan
aktiviti ko-kurikulum dan sukan tidak mencapai objektif yang diharapkan. Literatur
menyatakan bahawa penglibatan murid semakin merosot (Zick, Smith, Brown, Fan, &
Kowaleski-Jones, 2007; U.S. Department of Health and Human Services, 2008). Kajian
oleh Placek et al., (2001) menunjukkan bahawa apabila murid mencapai umur alam
remaja, kecenderungan mereka untuk bergiat aktif dalam kegiatan aktiviti sukan di
sekolah semakin menurun. Oleh itu, murid-murid di sekolah menengah memilih untuk
tidak melibatkan diri dalam aktiviti sukan dan seterusnya sebahagian golongan ini
memaparkan tingkah laku delinkuen (Ennis, 2000).

Di Malaysia, walaupun pihak kerajaan telah membelanjakan peruntukan yang besar
dalam menjalankan banyak program aktiviti sukan di sekolah seperti mewujudkan
program kokurikulum sukan, Kkelas Pendidikan Jasmani dan yang terbaharu
melaksanakan program Dasar Satu Murid Satu Sukan (2011) namun tahap penglibatan
murid sekolah adalah masih rendah. Berdasarkan kajian Kesihatan dan Morbiditi
Kebangsaan Ketiga (Kementerian Kesihatan Malaysia, 2008), 43.7% golongan orang
dewasa di Malaysia kurang aktif melakukan kegiatan aktiviti fizikal dan orang dewasa
serta kanak-kanak dilaporkan mengamalkan gaya hidup sedentari. Kajian oleh Dan et
al. (2011) menunjukkan bahawa satu per tiga daripada responden iaitu murid sekolah di
Malaysia berumur antara 13-14 tahun melakukan aktiviti fizikal pada tahap rendah dan
61.5% pada tahap sederhana. Memandangkan tahap penglibatan murid sekolah yang
kurang aktif dan rendah maka corak motivasi penglibatan dalam aktiviti sukan di luar
waktu persekolahan merupakan salah satu bidang kajian yang amat penting dalam

usaha untuk menggalakkan penglibatan murid sekolah dalam aktiviti sukan. Fenomena
penglibatan dalam aktiviti sukan di luar waktu persekolahan boleh dikaitkan dengan
beberapa faktor iaitu faktor motivasi, faktor komitmen, sikap, norma subjektif dan
tanggapan kawalan tingkah laku penglibatan dalam kalangan murid-murid sekolah.
Menurut Horn (2008), adalah penting untuk memahami motivasi penglibatan dalam
menerangkan sebab seseorang individu meneruskan dan tidak meneruskan penglibatan
dalam aktiviti sukan di luar waktu persekolahan.

Berdasarkan kajian lepas, teori SDT, MKS dan TPB dapat menyediakan kerangka
teoretikal untuk menerangkan faktor motivasi, komitmen, sikap, norma subjektif dan
tanggapan kawalan tingkah laku penglibatan murid dalam aktiviti sukan di luar waktu
persekolahan.

Chen (2009) telah menjalankan kajian menggunakan pendekatan teori motivasi SDT
sebagai kerangka teoretikal untuk mengkaji motivasi kanak-kanak dalam aktiviti sukan
selepas sekolah. Dapatan kajian ini menyatakan bahawa kanak-kanak mempunyai
tahap motivasi intrinsik yang tinggi dan motivasi aturan introjeksi pada tahap
sederhana serta tahap “amotivasi” yang rendah. Weiss, Weiss dan Amorese (2010) pula
mengaplikasikan model MKS untuk mengkaji penglibatan atlet gimnastik melaporkan
faktor penentu keseronokan, peluang penglibatan, pelaburan peribadi, penglibatan
alternatif adalah sebab penglibatan dalam aktiviti sukan. Berdasarkan kajian lepas, teori
SDT dan MKS amat berguna bagi mengenal pasti sebab yang mempengaruhi
penglibatan dalam aktiviti sukan. Namun, teori SDT dan MKS digunakan secara
berasingan untuk mengkaji penglibatan dalam aktiviti sukan maka teori SDT dan MKS
tidak dapat meramal tingkah laku keinginan untuk meneruskan penglibatan dalam
aktiviti sukan pada masa hadapan (Hangger, Culverhouse, & Biddle, 2003;
Chatzisarantis, Hagger, & Smith, 2007; Chatzisarantis & Hangger, 2009; Scanlan,
Carpenter, Lobel, & Simons, 1993; Wilson et al., 2004; Horn, 2008; Choosakul,
Vongjaturapat, Li, & Harmer, 2009). Ini adalah memandangkan kedua-dua teori tidak
mengambil kira faktor penentu seperti sikap, norma subjektif dan tanggapan kawalan
tingkah laku maka keinginan tingkah laku penglibatan dalam aktiviti sukan pada masa
hadapan tidak dapat diketahui. Salah satu teori yang selalu digunakan untuk meramal
sikap dan tingkah laku keinginan ialah TPB. Memandangkan kurang kajian yang
mengabungkan ketiga-tiga teori dalam kajian penglibatan sukan maka kajian ini
menggunakan teori SDT, MKS dan TPB untuk meramal tingkah laku keinginan
penglibatan murid dalam aktiviti sukan di luar waktu persekolahan.

Kajian-kajian lepas telah menggunakan TPB untuk meramal tingkah laku keinginan
penglibatan dalam aktiviti sukan dalam kalangan kanak-kanak. Misalnya, Hangger, et
al., (2007); Kanters, Bocarro, Casper, & Forrester (2008); Chen (2009) dan
Supavitipatana et al. (2012) menyatakan bahawa TPB dapat menyediakan kerangka
konseptual untuk digunakan mengkaji sebab penglibatan dan meramal keinginan
tingkah laku penglibatan murid sekolah dalam aktiviti sukan. Ini disokong oleh kajian
Cunningham dan Kwon (2003) menggunakan TPB bagi memahami tingkah laku
pembelian pengguna sukan dalam acara sukan menunjukkan bahawa sikap, norma
subjektif, tingkah laku lepas dan tanggapan kawalan tingkah laku mempunyai
hubungan dengan keinginan untuk menyertai acara sukan pada masa hadapan. Kajian
oleh Hangger et al. (2007), Chen (2009) dan Supavitipatana et al. (2012) menyatakan

bahawa TPB dapat digunakan untuk meramal tingkah laku keinginan penglibatan
dalam aktiviti sukan. Namun, tiada kajian dijalankan untuk mengkaji sejauh manakah
faktor seperti motivasi, komitmen sukan dan penentu TPB dapat menyumbang kepada
meramal tingkah laku keinginan penglibatan dalam aktiviti sukan di luar waktu
persekolahan. Oleh yang demikian, kajian ini bertujuan mengenal pasti sama ada faktor
motivasi, komitmen sukan dan penentu TPB mempunyai hubungan dengan keinginan
tingkah laku penglibatan murid dalam aktiviti sukan di luar waktu persekolahan serta
pemboleh ubah yang dapat meramal tingkah laku keinginan penglibatan dalam aktiviti
sukan di luar waktu persekolahan dalam kalangan murid-murid sekolah menengah di
Malaysia.

13 Objektif Kajian

Sehubungan dengan pernyataan masalah yang dikemukakan, objektif kajian yang
dijalankan adalah seperti yang berikut:

1) Mengenal pasti tahap penglibatan dalam aktiviti sukan semasa di luar waktu
persekolahan dalam kalangan murid sekolah menengah.

2) Mengenal pasti tahap tingkah laku keinginan terhadap penglibatan dalam aktiviti
sukan di luar waktu persekolahan pada masa hadapan dalam kalangan murid
sekolah menengah.

3) Membandingkan tingkah laku keinginan terhadap penglibatan dalam aktiviti sukan
di luar waktu persekolahan pada masa hadapan berdasarkan jantina, umur dan
kaum.

4) Mengkaji hubungan faktor motivasi, komitmen sukan dan penentu Theory Planned
Behavior dengan tingkah laku keinginan terhadap penglibatan dalam aktiviti sukan
di luar waktu persekolahan pada masa hadapan dalam kalangan murid sekolah
menengah.

5) Mengkaji peramal terbaik antara faktor motivasi, komitmen sukan dan penentu
Theory Planned Behavior bagi tingkah laku keinginan terhadap penglibatan dalam
aktiviti sukan di luar waktu persekolahan pada masa hadapan dalam kalangan murid
sekolah menengah.

14 Persoalan Kajian

Beberapa persoalan kajian dihasilkan berdasarkan pernyataan masalah dan objektif
kajian, persoalan kajian satu dan dua adalah bertujuan bagi mencapai objektif pertama
dan kedua seperti berikut :

1) Apakah tahap penglibatan dalam aktiviti sukan semasa di luar waktu persekolahan
dalam kalangan murid sekolah menengah ?

2) Apakah tahap tingkah laku keinginan terhadap penglibatan dalam aktiviti sukan di
luar waktu persekolahan pada masa hadapan dalam kalangan murid sekolah
menengah ?



15 Hipotesis Kajian

Sehubungan dengan kenyataan dalam pernyataan masalah dan objektif kajian,
sebanyak tiga puluh tiga hipotesis kajian telah dihasilkan berdasarkan kepada tiga
objektif kajian. Hipotesis yang pertama, kedua dan ketiga (Hoi— Hos) bagi mencapai
objektif kajian ketiga :

Ho1 Tidak terdapat perbezaan yang signifikan tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan dalam kalangan murid lelaki dan murid perempuan sekolah
menengah.

Ho, Tidak terdapat perbezaan yang signifikan tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan berdasarkan kumpulan umur (13 tahun, 14 tahun dan 16 tahun) murid
sekolah menengah.

Hos Tidak terdapat perbezaan yang signifikan tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan berdasarkan kaum murid sekolah menengah.

Hipotesis yang keempat hingga keenam (Hos.—Hos) bagi mencapai objektif kajian
keempat iaitu mengkaji hubungan faktor motivasi dengan tingkah laku keinginan
penglibatan dalam aktiviti sukan di luar waktu persekolahan pada masa hadapan dalam
kalangan murid sekolah menengah.

Hos Tidak terdapat hubungan yang signifikan antara motivasi intrinsik dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Hos Tidak terdapat hubungan yang signifikan antara motivasi ekstrinsik dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Hoe Tidak terdapat hubungan yang signifikan antara “Amotivasi” dengan tingkah
laku keinginan penglibatan dalam aktiviti sukan di luar waktu persekolahan
pada masa hadapan dalam kalangan murid sekolah menengah.

Hipotesis yang ketujuh hingga ketiga belas (Hoz—Ho13) bagi mencapai objektif kajian
keempat iaitu mengkaji hubungan faktor komitmen sukan dengan tingkah laku
keinginan penglibatan dalam aktiviti sukan di luar waktu persekolahan pada masa
hadapan dalam kalangan murid sekolah menengah.

Ho7 Tidak terdapat hubungan yang signifikan antara komitmen sukan dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Hos Tidak terdapat hubungan yang signifikan antara keseronokan sukan dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Hog

Ho1o

Ho1

Hoiz

Hois

Tidak terdapat hubungan yang signifikan antara peluang penglibatan dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Tidak terdapat hubungan yang signifikan antara pelaburan peribadi dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Tidak terdapat hubungan yang signifikan antara kekangan sosial dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.
Tidak terdapat hubungan yang signifikan antara penglibatan alternatif dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Tidak terdapat hubungan yang signifikan antara sokongan sosial dengan
tingkah laku keinginan penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Hipotesis yang keempat belas hingga keenam belas (Hois—~ Hois) bagi mencapai
objektif kajian keempat iaitu mengkaji hubungan sikap, norma subjektif dan tanggapan
kawalan tingkah laku dengan tingkah laku keinginan penglibatan dalam aktiviti sukan
di luar waktu persekolahan pada masa hadapan dalam kalangan murid sekolah
menengah.

Ho14

Hois

Hoie

Tidak terdapat hubungan yang signifikan antara sikap dengan tingkah laku
keinginan terhadap penglibatan dalam aktiviti sukan di luar waktu
persekolahan pada masa hadapan dalam kalangan murid sekolah menengah.

Tidak terdapat hubungan yang signifikan antara norma subjektif dengan
tingkah laku keinginan terhadap penglibatan dalam aktiviti sukan di luar
waktu persekolahan pada masa hadapan dalam kalangan murid sekolah
menengah.

Tidak terdapat hubungan yang signifikan antara tanggapan kawalan tingkah
laku dengan tingkah laku keinginan terhadap penglibatan dalam aktiviti sukan
di luar waktu persekolahan pada masa hadapan dalam kalangan murid
sekolah menengah.

Hipotesis yang ketujuh belas hingga kedua puluh (Ho:17— Hox) bagi mencapai objektif
kajian kelima iaitu mengkaji peramal terbaik antara faktor motivasi, komitmen sukan
dan penentu Theory Planned Behavior bagi tingkah laku keinginan terhadap
penglibatan dalam aktiviti sukan di luar waktu persekolahan pada masa hadapan dalam
kalangan murid sekolah menengah.

Ho17

Faktor motivasi, komitmen sukan dan penentu Theory Planned Behavior
bukan peramal yang signifikan terhadap tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan dalam kalangan murid lelaki sekolah menengah.

Hois  Faktor motivasi, komitmen sukan dan penentu Theory Planned Behavior
bukan peramal yang signifikan terhadap tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan dalam kalangan murid perempuan sekolah menengah.

Hoigy  Faktor motivasi, komitmen sukan dan penentu Theory Planned Behavior
bukan peramal yang signifikan terhadap tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan dalam kalangan murid Melayu sekolah menengah.

Hox  Faktor motivasi, komitmen sukan dan penentu Theory Planned Behavior
bukan peramal yang signifikan terhadap tingkah laku keinginan terhadap
penglibatan dalam aktiviti sukan di luar waktu persekolahan pada masa
hadapan dalam kalangan murid bukan Melayu sekolah menengah.

16 Kepentingan Kajian

Berdasarkan pendekatan teori motivasi SDT, MKS dan TPB sebagai kerangka kajian,
kajian ini dapat menghasilkan maklumat dan panduan yang penting tentang faktor yang
mempengaruhi tahap tingkah keinginan laku terhadap penglibatan dalam aktiviti sukan
di luar waktu persekolahan dalam kalangan murid sekolah menengah. Pertama, dapatan
kajian ini dapat memberi input kepada pihak Kementerian Pendidikan Malaysia dan
pentadbir sekolah tentang fenomena tahap tingkah laku keinginan terhadap penglibatan
dalam aktiviti sukan dan faktor peramal bagi tingkah laku keinginan penglibatan
aktiviti sukan di luar waktu persekolahan agar perhatian yang sewajarnya dapat
diberikan terhadap penglibatan murid sekolah menengah dalam aktiviti sukan di luar
waktu persekolahan.

Kedua, hasil kajian ini dapat memberi maklumat penting yang boleh dijadikan panduan
dan rujukan kepada pihak Kementerian Pendidikan Malaysia dan pihak pentadbir dan
pengurusan sukan dalam usaha untuk merancang dan melaksanakan program intervensi
atau program sukan yang bertujuan meningkatkan penglibatan dalam aktiviti sukan di
luar waktu persekolahan dalam kalangan murid sekolah menengah. Maklumat tentang
tahap tingkah laku keinginan penglibatan aktiviti sukan di luar waktu persekolahan dan
faktor peramal terhadap aktiviti sukan di luar waktu persekolahan boleh digunakan
sebagai panduan untuk menentukan jenis program intervensi dan program sukan yang
bersesuaian dengan murid sekolah menengah.

Seterusnya, sumbangan ketiga ialah dapatan kajian ini dapat menghasilkan maklumat
yang dapat dimanfaatkan oleh ibu bapa dan guru untuk meningkatkan tahap
penglibatan murid sekolah menengah dalam aktiviti sukan di luar waktu persekolahan.
Para ibu bapa dan guru boleh menggunakan maklumat yang dihasilkan untuk
menyemai dan memupuk sikap dan minat murid sekolah menengah untuk melibatkan
diri secara aktif dalam aktiviti sukan di luar waktu persekolahan.

Selain itu, dapatan kajian dapat memberikan pengetahuan dan kesedaran kepada murid
sekolah menengah agar mereka akan lebih berminat dan bermotivasi untuk melibatkan
diri dalam aktiviti sukan di luar waktu persekolahan di alam persekolahan malah

9



meningkatkan penglibatan dalam aktiviti sukan di luar waktu persekolahan pada masa
hadapan.

Dari perspektif sumbangan secara teoretikal, kajian ini menggabungkan teori SDT,
MKS dan TPB sebagai peramal tingkah laku keinginan penglibatan dalam aktiviti
sukan di luar waktu persekolahan. Kajian ini menyumbang kepada pengayaan dari
aspek teoretikal untuk mengenal pasti faktor pemboleh ubah peramal terbaik terhadap
tingkah laku keinginan penglibatan murid sekolah menengah dalam aktiviti sukan di
luar waktu persekolahan. Kajian ini dapat menampung kekurangan dalam teori yang
dikemukakan sebelum ini yang menggunakan teori SDT, MKS dan TPB secara
berasingan dalam kajian lepas. Teori SDT dan MKS hanya menerangkan faktor
psikologikal terhadap penglibatan dalam aktiviti sukan namun tidak mengambil kira
faktor sikap, norma subjektif dan tanggapan kawalan tingkah laku. Maka, kedua-dua
teori ini tidak dapat meramal tingkah laku keinginan penglibatan dalam aktiviti sukan.
Oleh yang demikian, ketiga-tiga teori iaitu SDT, MKS dan TPB digunakan secara
serentak dalam kajian ini untuk mengkaji tingkah laku keinginan penglibatan dalam
aktiviti sukan di luar waktu persekolahan.

Kajian ini dapat menyumbang terhadap teori dalam bidang aktiviti sukan dalam
konteks sukan sekolah melalui model penglibatan dalam aktiviti sukan yang dihasilkan.
Model yang dikemukakan boleh dijadikan sebagai sumber rujukan kepada kajian-
kajian akan datang dalam meningkatkan kefahaman dan pengetahuan tentang faktor
pemboleh ubah-pemboleh ubah yang mempunyai perkaitan dengan tingkah laku
keinginan terhadap penglibatan dalam aktiviti sukan di luar waktu persekolahan dalam
kalangan murid sekolah menengah. Selain itu, hasil kajian dapat menambahkan lagi
literatur dalam bidang aktiviti sukan dalam konteks sukan di Malaysia.

1.7 Limitasi

Menurut Campbell dan Stanley (1963), terdapat lapan jenis ancaman terhadap kesahan
dalaman iaitu kesan dari segi sejarah, kematangan, pengujian, instrumen, perbezaan
pemilihan subjek, mortaliti, regresi statistik dan interaksi pemilihan subjek dengan
kematangan. Dalam kajian ini terdapat dua limitasi kajian yang perlu diberi perhatian
iaitu :

Pertama, pengagihan soal selidik kepada subjek kajian dilakukan oleh individu yang
berbeza di setiap sekolah menyebabkan pengkaji tidak dapat mengawal dan
memberikan arahan kepada para subjek. Oleh itu, besar kemungkinan arahan untuk
menjawab soal selidik dan persekitaran di mana soal selidik diberikan adalah tidak
sama dalam kalangan semua subjek di sekolah tersebut. Untuk memastikan pengagihan
soal selidik secara konsisten yang mungkin, pengkaji telah menyediakan arahan bagi
individu yang akan mengagihkan soal selidik dan arahan bagi menjawab soal selidik
telah dinyatakan pada bahagian atas soal selidik kepada semua subjek yang akan
menjawab soal selidik tersebut.

Bagi ancaman terhadap kesahan dalaman kedua ialah melibatkan penggunaan teknik
menjawab soal selidik jenis laporan kendiri. Kajian ini cuba mendapatkan respons yang

tepat daripada subjek dengan memberi jaminan kerahsiaan, justeru subjek tidak perlu
menyatakan nama semasa menjawab soal selidik.

1.8 Delimitasi

Kajian ini melibatkan murid Tingkatan satu, Tingkatan dua dan Tingkatan Empat dari
sekolah menengah harian Kementerian Pendidikan Malaysia yang terpilih sahaja.
Kajian ini tidak melibatkan murid di sekolah menengah swasta dan sekolah
persendirian di negara ini. Oleh yang demikian, dapatan kajian ini tidak dapat
digeneralisasikan kepada murid sekolah menengah swasta dan sekolah persendirian.

1.9 Definisi Operasional

Perbincangan yang seterusnya dalam bahagian ini adalah definisi operasional bagi
beberapa pemboleh ubah utama dalam kajian ini.

1.9.1  Aktiviti sukan

Dalam konteks kajian ini, aktiviti sukan ialah sukan yang dipilih sendiri oleh murid
yang dijalankan di luar waktu sekolah atau pada masa lapang (Leitner & Leitner,
2012). Ini termasuk semua jenis aktiviti sukan luar atau dalam dewan seperti berjoging,
bola sepak, badminton, futsal, bola tampar, ping pong, berbasikal dan jenis sukan lain
seperti sukan lasak dan sukan aktiviti luar “outdoor” atau sukan air seperti berkayak.
Murid-murid mempunyai kebebasan untuk memlilih aktiviti sukan yang diminati.
Kelas Pendidikan Jasmani dan program kokurikulum sukan yang dijalankan di sekolah
adalah tidak dikategorikan sebagai aktiviti sukan dalam kajian ini kerana aktiviti
tersebut adalah aktiviti wajib dijalankan dalam waktu persekolahan dan murid tidak ada
pilihan terhadap aktiviti tersebut.

1.9.2 Motivasi Intrinsik

Menurut Deci dan Ryan (2000), motivasi intrinsik merujuk penglibatan dalam sesuatu
aktiviti atau tugasan yang disukai dan diminati oleh individu yang seterusnya akan
menggalakkan pertumbuhan terhadap individu berkenaan. Konsep motivasi intrinsik
yang digunakan dalam kajian ini adalah berdasarkan “Self' Determination Theory”
sebagai motivasi dalaman iaitu murid terlibat dalam aktiviti sukan di luar waktu
persekolahan disebabkan oleh aktiviti sukan di luar waktu persekolahan tersebut seperti
yang dikemukakan oleh Deci dan Ryan (2000). Motivasi intrinsik murid sekolah dalam
kajian ini diukur dengan menggunakan instrumen Skala Motivasi Rekreasi yang dibina
oleh Pelletier, Fortier, Vallerand, Tuson, Briere, & Blais (1995).

1.9.3 Motivasi Ekstrinsik

Motivasi ekstrinsik boleh ditakrifkan sebagai dorongan kepada tingkah laku yang
disebabkan oleh faktor luaran seperti ganjaran kebendaan atau halangan yang
dikenakan oleh orang lain (Deci & Ryan, 1985). Motivasi ekstrinsik adalah berlawanan
dengan motivasi intrinsik. Dalam kajian ini, motivasi ekstrinsik merujuk tingkah laku
murid yang tidak penentuan kendiri iaitu tingkah laku yang disebabkan oleh
kontingensi luaran (contoh : ganjaran, pujian) untuk terlibat dalam aktiviti sukan di luar

waktu persekolahan. Motivasi ekstrinsik dalam kajian ini diukur dengan menggunakan
instrumen Skala Motivasi Rekreasi yang dihasilkan oleh Pelletier et al. (1995).

1.9.4 “Amotivasi”

“Amotivasi” ialah tidak bermotivasi sama ada secara intrinsik atau ekstrinsik. Individu
yang “Amotivasi” akan berasa tidak kompeten dan kurang kawalan diri (Deci & Ryan,
1985).

Berdasarkan pendapat di atas, “Amotivasi” dalam konteks kajian ini merujuk kepada
murid yang tidak bermotivasi intrinsik atau ekstrinsik semasa terlibat dalam aktiviti
sukan di luar waktu persekolahan. Sebagai contoh, apabila murid berada dalam
keadaan “Amotivasi”, mereka tidak dapat lagi mengenal pasti alasan untuk meneruskan
penglibatan dalam sukan. Besar kemungkinan mereka akan mengambil keputusan
untuk tidak meneruskan penglibatan dalam aktiviti sukan. Dalam kajian ini,
“Amotivasi” diukur dengan menggunakan instrumen Skala Motivasi Rekreasi yang
dibina oleh Pelletier et al. (1995).

1.95 Komitmen Sukan

“Komitmen Sukan” ialah “ satu tahap psikologi iaitu keinginan dan berazam untuk
terus terlibat atau meneruskan penglibatan dalam sukan” (Scanlan et al., 1993).
Terdapat lima penentu secara langsung dapat meningkatkan atau mengurangkan
komitmen sukan iaitu keseronokan sukan, penglibatan alternatif, kekangan sosial,
pelaburan peribadi dan peluang penglibatan (Scanlan et al., 1993) dan bagi tujuan
kajian ini, tambahan konstruk keenam iaitu sokongan sosial. Dalam konteks kajian ini,
konsep komitmen sukan yang digunakan adalah berdasarkan Model Komitmen Sukan
yang dikemukakan oleh Scanlan et al. (1993) merujuk kepada komitmen murid sekolah
untuk terus melibatkan diri dalam aktiviti sukan di luar waktu persekolahan. Komitmen
sukan murid dalam kajian ini diukur dengan menggunakan instrumen Skala Model
Komitmen Sukan yang dibina oleh Scanlan et al. (1993).

1.9.6 Sikap

Sikap merujuk penilaian terhadap tingkah laku yang disukai atau tidak disukai (Ajzen,
1991). Dalam konteks kajian ini, sikap merujuk persepsi murid terhadap penglibatan
dalam aktiviti sukan di luar waktu persekolahan. Sikap dalam kajian ini diukur dengan
menggunakan instrumen Skala TPB yang direka oleh Cunningham dan Kwon (2003).

1.9.7  Norma Subjektif

Norma subjektif merujuk tanggapan tekanan sosial untuk melakukan atau tidak
melakukan sesuatu tingkah laku (Ajzen, 1991). Norma subjektif dalam kajian ini
merujuk pengaruh individu yang signifikan terhadap penglibatan murid dalam aktiviti
sukan di luar waktu persekolahan. Dalam kajian ini, norma subjektif diukur dengan
menggunakan instrumen Skala TPB yang dibina oleh Cunningham dan Kwon (2003).

1.9.8 Tanggapan kawalan tingkah laku

Menurut Ajzen (1991), tanggapan kawalan tingkah laku merujuk tanggapan tentang
mudah atau susah bagi seseorang individu untuk melakukan sesuatu tingkah laku.

Dalam konteks kajian ini, tanggapan kawalan tingkah laku merujuk tanggapan kawalan
murid terhadap tingkah laku penglibatan dalam aktiviti sukan di luar waktu
persekolahan. Tanggapan kawalan tingkah laku diukur dengan menggunakan instrumen
Skala TPB yang dibina oleh Cunningham dan Kwon (2003).

1.9.9 Tingkah laku Keinginan

Keinginan didefinisikan sebagai keinginan untuk melakukan sesuatu tingkah laku yang
diberikan (Ajzen, 1991). Dalam kajian ini, tingkah laku keinginan adalah merujuk
tingkah laku keinginan penglibatan murid dalam aktiviti sukan di luar waktu
persekolahan pada minggu hadapan. Skala TPB yang dibina oleh Cunningham dan
Kwon (2003) digunakan untuk mengukur tingkah laku keinginan dalam kajian ini.

1.10 Rumusan

Terdapat beberapa faktor motivasi dan komitmen yang dapat menghuraikan tentang
penglibatan dalam aktiviti sukan di luar waktu persekolahan. Penglibatan aktiviti sukan
di luar waktu persekolahan kalangan murid mempunyai hubungan dengan faktor
motivasi dan komitmen sukan. Oleh itu, sebarang usaha yang untuk memahami atau
kajian yang dijalankan untuk memperjelas fenomena penglibatan dalam aktiviti sukan
di luar waktu persekolahan perlu mengambil kira faktor motivasi dan komitmen.
Kajian-kajian lampau menunjukkan bahawa faktor motivasi dan komitmen dapat
mempengaruhi penglibatan murid-murid dalam aktiviti sukan. Namun begitu,
persoalannya sama ada faktor ini akan mempengaruhi keinginan tingkah laku terhadap
penglibatan dalam aktiviti sukan pada masa hadapan adalah masih tidak jelas dan
menjadi tanda tanya. Oleh itu, kajian lanjut perlu dijalankan untuk mengenal pasti
faktor-faktor motivasi, komitmen sukan dan penentu TPB yang mempengaruhi
penglibatan dalam aktiviti sukan di luar waktu persekolahan dalam kalangan murid
sekolah. Seterusnya, kajian ini bertujuan untuk mengenal pasti tingkah laku keinginan
untuk meneruskan penglibatan dalam aktiviti sukan di luar waktu persekolahan pada
masa hadapan. Berdasarkan kenyataan dan perbincangan dalam pernyataan masalah,
kajian ini ingin menjawab persoalan dan hipotesis kajian yang dikemukakan. Dalam
kajian ini juga dikemukakan beberapa limitasi kajian yang perlu dipertimbangkan
semasa menghuraikan kesimpulan dan perbincangan dapatan kajian ini. Beberapa
definisi konsep dan operasional pemboleh ubah yang digunakan dalam kajian ini turut
diperjelaskan.

